
Ed. 577. Nefndarálit [176. mál]
um frv. till. um breyt. á lögum nr. 56 frá 31. maí 1927, um skemmtanaskatt og þjóð-
leikhús.

Frá minni hl. menntamálanefndar.

Vegna fjarveru úr bænum með leyfi forseta gafst mér ekki tækifæri til þess að
taka þátt í afgreiðslu nefndarinnar á máli þessu.

Eg er samþykkur því atriði frumvarpsins, að hluti félagsheimilasjóðs af skemmt-
anaskatti sé hækkaður úr 35% í 50%. Hins vegar tel ég mjög varhugaverða hina víð-
tæku undanþágu frá greiðslu skemmtanaskatts, sem heimiluð er i 2. málslið e-liðar
1. gr. frv. Af henni gæti auðveldlega leitt mjög rýrðar tekjur félagsheimilasjóðs og
rekstrarsjóðs þjóðleikhússins af skemmtanaskatti.

Þá er ég einnig mótfallinn ákvæðum 4. gr. frv. um álagningu nýs skatts á selda
aðgöngumiða að kvikmyndasýningum og dansleikjum. Kvikmyndasýningar eru vin-
sælustu og ódýrustu skemmtanir almennings. Tel ég því ekki rétt að skattleggja þær
frekar en þegar hefur verið gert. Enn fremur má á það benda, að ef slíkur skattur
væri á lagður, þá væri sanngjarnara og eðlilegra, að hann rynni í hlutaðeigandi
sveitarsjóð og væri varið til menningarstarfsemi Í viðkomandi byggðarlagi.

Samkvæmt ofansögðu áskil ég mér rétt til þess að flytja eða fylgja breytingar-
tillögum, sem fram kunna að koma við frv.

Alþingi, 20. maí 1957.

Sigurður Ó. Ólafsson.


